
Tussda  

 

 

Tussda, tettili deg wawal akken tebɣu tili taggayt-is ; ama d isem, ama d 

amyag, ama d aferdis n tjerrumt. Tettbin-d tussda deg tira, s usiknew n yiwet n 

tergalt (tira-ines snat n tikkal), ma deg ususru, tettbin-d s utekki ɣef yiwen n 

usekkil.  

Tussda, tebḍa ɣef snat n taggayin : tella tussda n tnumi, tella tussda n 

tjerrumt.  

1- Tussda n tnumi  

Tussda n tnumi, d tussda i d-yettasen war ilugan, nettaru awal-nni s tussda 

imi nennum nessusruy-it-id akken yessed. Tussda n tnumi, tezmer ad temgarad seg 

temnaḍt ɣer tayeḍ, dɣa d tira n wawal-nni deg usegzawal, ara ɣ-d-yesbinen ma tella 

tussda neɣ ulac.   

Nezmer ad naf tussda n tnumi ama deg yismawen ama deg yimyagen.  

1-1- Deg yismawen  

Md : axxam, allen, ussan ...  

Tettili daɣen tussda n tnumi deg tazwara n kra n yismawen i d-yekkan seg 

taɛrabt.   

Md : zzit, ssif, ccer, ṭṭbib, ddheb ...  

1-2- Deg yimyagen  

Tettili daɣen tussda n tnumi deg kra n yimyagen, ama wid yesɛan yiwet n 

tergalt neɣ ugar, ama d wid yesɛan tiɣra neɣ war tiɣra.  

 Md : ečč, ddu, mmet, affeg ...  

2- Tussda n tjerrumt  

Tussda n tjerrumt, d tin i d-yettasen ilmend n kra n yilugan. Tettili tussda n 

tjerrumt deg :    

2-1- Talɣa n wurmir ussid  

2-1-1- S tmerna n “tt” 

Md : Aru → ttaru. Ali → ttali. Azen → ttazen ...    

2-1-2- S tussda n yiwet n tergalt deg umyag  

Md : xdem → xeddem. Lmed → lemmed. Ẓer → ẓẓar ... 

2-2- Isem n umeskar n kra n yimyagen  

Md : Axeddam, anehhar, aḥeddad, aneǧǧar ...  

2-3- Isem n tigawt n kra n yimyagen  

Md : Bnu → bennu. Nhu → nehhu. Bru → berru. Knu → kennu ...  

 

Tamawt  

Akken i tebɣu tili taggayt n wawal, ma nufa targalt yezwar-itt-id yilem, 

teḍfer-itt-id yiwet seg ukuẓet n teɣra, targalt-nni ilaq ad tessed.   

          A 

 Targalt   I 

 E        + × 2 +  U 

 E 

    

Md : Tilelli, aɛessas, igenni, mlelli, azemmur, ageffur ...  


